MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 42

L-Erbgħa, 22 ta' Marzu, 2000.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.48 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Charles Mangion , l-Onor. George Pullicino u l-Onor Austin Gatt,  kienu preżenti.

TALBA

L-Iskrivan qal it-talba.

MINUTI

 Fuq proposta ta' l-Onor. Joe Cilia l-kumitat qabel li fil-minuti jissemma l-fatt li fil-bidu tad-diskussjoni kien hemm qbil li l-eżerċizzju li qed isir bl-ebda mod ma huwa xi skrutinju jew xi nuqqas ta' fiduċja fl-Uffiċċju ta' l-Awditur Ġenerali.

Il-Minuti kif emendati tal-laqgħa Nru 41 li saret fit-22 ta' Marzu, 2000, kienu konfermati.

Iċ-Chairman stieden lis-Sur Joseph G. Galea, Awditur Ġenerali, lis-Sur John A. Bonnici, Deputat Awditur Ġenerali biex jieħdu parti fil-Kumitat. 

L-Onor. George Pullicino ppropona li l-laqgħa tiġi posposta minħabba l-fatt li l-minuti u t-transcripts dwar il-kunċerti li saru f'Ta Qali li ġew ippreżentati mill-Awditur Ġenerali fil-laqgħa preċedenti kienu waslu għandu l-ġurnata ta' qabel. F'dan l-istadju c-Chairman ġibed l-attenzjoni li mill-minuti u t-transcript tal-laqgħa preċedenti tal-PAC jirriżulta li dawn il-minuti u t-transcripts kellhom jingħataw biss lill-membri tal-kumitat li jitolbuhom.

L-Onor. Charles Mangion ikkonferma dak li qal iċ-Chairman u ssolleva l-punt li skond Artiklu 108(12) tal-Kostituzzjoni l-Awditur u d-Deputat Awditur m'humiex suġġett għall-ebda awtorita' jew kontroll ta' l-ebda persuna u għalhekk dan il-kumitat għandu janalizza r-rapport ta' l-awditur u mhux il-proċedura li addotta biex jagħmel l-istess rapport.

Il-Kumitat qabel li l-laqgħa tiġi posposta.

Fis-6.58 p.m. iċ-Chairman irriserva d-dritt li jivverifika mal-Clerk dwar dak li ġara rigward il-minuti u t-transcripts dwar il-kunċerti li saru f'Ta Qali li ppreżenta l-Awditur Ġenerali u aġġorna l-kumitat għal-nhar l-Erbgħa, 29 ta' Marzu, 2000 b'din l-aġenda:

1.  Minuti; u

2. Follow up report ta' l-Awditur dwar kunċerti organizzati mit-Ta' Qali National Park Committee fl-1998(Kontinwazzjoni).

